
Ula gu muselu wa 
mulombwana Nowe. Nowe 
bahi gwali mutu wapama eto 
owongowa muwari mwa atu 
atene a tempu yaye. Liye 
awendetcha na Mulugu. 



Mwa enne Mulugu againg'anne 
jaireya mwilamboni ya vati 
ohoona ira ilambo yohomala 
nongeya. Tchoira mwa tempu 
yenne atu atene a mwilamboni ya 
vati makalelo ewa kohomala 
                           viringana.



Evale Mulugu ohomuwandela Nowe eraga: 
<<Miyo nnafuna daatolotche atu atene 
mwasiwa ilambo imala zala irelana ubure.
   Nona nnafuna daatolotche atu atene
        vamohi na ilambo ya vati 
            yatene.>>



<<Weyo mbwenye uvisemele mwadeya 
mulukulu. Usakanye na matabwa apama 
a sipereste. Muwari mwa mwadeya
     ugawemo makwartu. Wagamanle
            sakanya, umare na alikataraya
                          muwari na unde.>>



Mapimeluwa kakale eni. 
Molapela muwa upime 
mameturu 130. 
Rambalala 
uwa ukale 

mameturu 22. Regama 
uwa ukale mameturu 13.



<<Weyo unotukula eto jodja 
jatene jinadjiwa, uvolotchihe 
mmwadeyani mule, ukoye
  ira jikale jodja jawo na ja
            anavinyama ale.>>



Eto weyo unovolotchiha mmwadeyani mule 
mulombwana mmohi na muhiyana mmohi muwari mwa
            jatene jokana ingumi. 



Kada yengo ya ingumi uvolotchihe mmwadeyani mule 
mulombwana mmohi na muhiyana mmohi, jivolowe 
              vamohi na weyo ira jahakwe. 



Roma mbalrame ili yatene, dowa mwanainyama uli 
watene na jatene jomburunuwa vati, kada yengo ya 
    ingumi jizege mbinli mbinli, mmohi wa mulombwana, 
             mmohi wa muhiyana, uvolotchihe 
               ira jikalewove.



Eto waavolotchihe anavinyama. Muwari 
moavolotchiha mule, anavinyama apama, 
utukule vinyama da alombwana 
tanu na mbinli na vinyama 
da ahiyana tanu na mbinli. 



Zela anavinyama otakala, utukule
mwanainyama wa mulombwana
mmohi na wa muhiyana mmohi. 



Evale Nowe 
ohovolowa 
mmwadeyani 
na muhiyanaye na 
ahimaye vamohi na 
ahimaye ale ahiyaniwa ira 
kahafwanyiwe mahindje 
madjindji anne kafuna za. 



Tempu yenne 
mulombwana Nowe anna 
yaka 600. Kagakwakwanne 
malambo 17 a mwedi 
wanembinli, mihindje datene da 
mwilamboni dohoroma pula 
mahindje okumela vati eto zulu 
majanela matene a muzongwe 
kohomala huleya. 



Mwa enne mwilamboni ya vati mohokala 
muzongwe mudjindji fiyeda malambo 
40, arumbwaga ntana na mahiyu.



Mahindjale kohozave eto 
koindjivagave mwilamboni ya 
vati. Mbwenye mwadeya ule 
afwanyeya vazulu va mahindje 
vale, mbelruwaga jaye. 



Mahindjale kohofiyeda mwezo ogumana ilambo yatene 
fiyeda kunela mwango dilukulu datene dafwanyeya 
ilambo yatene ya vati. Mwa enne jengo jatene jokana 
mpunoni muwa mwelra ovumana jafwanyeya 
mwilamboni ya vati johokwa.



Mbwenye Mulugu kamudiwanle Nowe 
vamohi na vinyama ja mukokolani na 
jifuwo jejo jali na Nowe mmwadeyani 
mule. Mwa enne Mulugu ohowombiha 
nipevo ilambo yatene ya vati, 
                mahindje roma welela. 



Vagamanle malambo 
mamohiwa 40, 
mulombwana Nowe 
ohulaga janela nasakanyile 
liye vamwadeyani vale. Noira 
eno, mulombwana Nowe 
     ohokumiha eto kangayiwa ira 
                  idowe yaone akala 
                         mahindje kohowelela
                                    vati.



Mwa enne kagakwakwanne malambo 27 a mwedi 
wanembinli, ilambo ya vati yatene yohoumma 
pama. 



Evale Mulugu ohowonga na Nowe eraga: <<Weyo podi 
kumamo mmwadeyani vamohi na muhiyanawo, 
ahimawo vamohi na ahiyaniwene.>>



Evale Nowe ohomanga ibuwa ya mukuto ira avelele 
mikuto wa Yehova. 
Muwari mwa 
vinyama datene 
dapama na mbalrame 
datene dapama, liye 
oholanda imohi, imohi, liye 
pa, avelelaga mukuto 
otumeya vazulu va 
ibuwa vale. 



Mulugu 
ohowonga eto 
eraga: <<Ila 
inafuna ikale ionihedo 
ya yopangana inasakanya 
miyo na nyo vamohi na 
jovuma jatene jinafunege

baliwelamo sogolro. 
          Miyo nnohela 
     muzirilimbo mmiramboni 
     ira ikale ionihedo zela 
yopangana yaga na ilambo 
ya vati.>> Yopangana 
yaga tchi ila. 



Daziha mirambo 
zulu, amala 
aoneya muzirilimbo 
mmiramboni mule, 
miyo daona muzirilimbo 
ule, pa evo vanafuna miyo 
umbuwela ira: <Muzirilimbo 

                              unaona miyo ule, tchi 
                            ionihedo ya yopangana 
                         yaga na atu atene na 
                         jovuma jatene ira miyo 
                         kadiza ditolotcha jengo 
                         jatene na mahindje 
                         madjindji akoka.>



Mulugu ohomureliha 
Nowe na ahimaye, liye ira: 
<<Mubalihane, muindjivihane, 
muzale ilambo ya vati. Ana Nowe 
kakumile mmwadeyani 
kafwanyeya kagali araru: 
Semi, Kami na Jafeti.>>



<<Kami gwenno 
ambanle Kana. Atu 
atene kabalaleyile mwilamboni 
ya vati kabaliwe muwari mwa 
ana Nowe araru anno.>>



3 60

Tchoira Mulugu ohaziveliwa atu a 
mwilamboni ya vati na makalelo 

ohokala a masika fiyeda liye muruma 
Mwanaye mmohive anna liye ira mutu 

uli watene unamuroromela 
ahatolowe mbwenye akayena 

ingumi yohomala. 



Roma 3:23 Hiyo atu atene nihimala tega eto nnafwanyeya 
olapela wene na undimuwa wa Mulugu. 

 
Roma 6:23 Yotambilra ya yotega ku ukwa. Mbwenye 

mahala unavaha Mulugu muwari mwa Nabwiya wehu Yesu 
Kiristu anozana ingumi yohomala.

Eberewu 9:27 Eto sawasawa nnga kada mutu uvahiwe ira 
akwe fendo imohi bahi, amala atongiwe na Mulugu, 

sawasawa eto nnga Kiristu. 

Efezo 2:8,9 Tchoira na nyenne muhuvulusiwa muwari mwa 
sayi da Mulugu eto muwari mwa nroromelo. Muwari 

movulusiwa mule, kilivo iirile nyo ira Mulugu auvuluseni. 
Vulusiwa tchi yengo yovahiwa na Mulugu.

Kunazela joira jehu. Nona kalivo unawanda vitukulela. 



Roma 10:9,10 Muselu unalaleya hiyo, nnalaleya ira wenno 
unarumelela na wanoni waye ira: <<Yesu gu Mbwiye>>, 

wenno unaroromela na mmirimani mwaye ira Mulugu 
ohomuvenyiha mokwani, gwenno unafuna vulusiwa. 

Tchoira mutu amuroromela Yesu na mmirimani mwaye 
unokalihiwa wapama. Arumelela na wanoni waye ira: 

<<Yesu gu Mbwiye.>> unovulusiwa.

Juwawu 3:16,17 Tchoira Mulugu ohaziveliwa atu a 
mwilamboni ya vati na makalelo ohokala a masika fiyeda 

liye muruma Mwanaye mmohive anna liye ira mutu uli 
watene unamuroromela ahatolowe mbwenye akayena 

ingumi yohomala.
Tchoira Mulugu amurumaga Mwanaye azaga mwilamboni 
ya vati, kamurumile ira aze aamange mulandu atu, nari. 

Mbwenye umurumile ira aze aavulumutche. 



1 Juwawu 5:11-13 Umboni Mulugu univahile liye gu ula. 
Liye univahile ingumi yohomala. Ingumi iwa tcheniyo 

inafwanyeya muwari mwa Mwanaye. 
Wenno unna Mwanaye ukana ingumi. Mbwenye wenno 

ahanna Mwana Mulugu kanna ingumi.
Miyo jatene eji nnaulrembelani nyo atu ororomela nzina na 

Mwana Mulugu ira muiziwe ira muhukana ingumi 
yohomala.

